
Të dashura Familje të Worcester Public School, 

 

Në Worcester Public Schools e dimë se, fëmijët tanë, janë thesari ynë më i madh. Siguria e tyre, 

lumturia dhe të mësuarit e tyre është një përgjegjësi kolektive. Në fillim të vitit shkollor ju dërgova një 

letër ku u prezantova dhe ndava planin tonë për të rishikuar dhe përmirësuar masat e sigurisë në shkollë. 

Do të doja t'ju mbaja të informuar për veprimet e deritanishme. 

 

1. Të gjitha shkollat kanë përfunduar planet e sigurisë. Ju lutemi, flisni me drejtorin ose drejtoren e 

shkollës tuaj, nëse dëshironi të rishikoni planin e sigurisë së shkollës. 

2. Ne kemi zgjedhur Guidepost Solutions nga Boston, për të realizuar auditimin e sigurisë. Ata do të 

rishikojnë praktikat dhe politikat aktuale, në nivel distrikti dhe shkolle, duke përfshirë, por pa u 

kufizuar në, procedurat e ardhjes dhe largimit nga shkolla, protokollet e vizitorëve dhe sigurisë fizike, 

si edhe sigurinë e ndërtesave tona. 

3.  Ne po kontraktojmë me https://iloveuguys.org/. Fondacioni “I Love U Guys” (“Ju Dua Juve”), do 

të ofrojë trajnime të nevojshme për praktikat më të mira të bazuara në kërkime, për stafin e WPS-së. 

Ata gjithashtu, do të ofrojnë sesione informuese për prindërit. Nxënësit/et do të marrin pjesë në stërvitje 

të rregullta praktike, për t'u përgatitur për çdo incident të mundshëm emergjent. 

Programet e Fondacionit “I Love U Guys”, për reagimin ndaj krizave dhe ribashkimin pas krizës, 

përdoren në më shumë se 30,000 shkolla, distrikte, departamente, agjenci, organizata dhe komunitete 

në mbarë botën.  

4.  Drejtorët dhe drejtoret e shkollave do të shtojnë një pikë të përhershme në rendin e ditës për sigurinë 

e shkollës, në të gjitha agjendat e Këshillit të Vendit të Shkollës, në mënyrë që çdo shkollë të mund të 

rishikojë procedurat e reagimit ndaj emergjencave dhe zgjidhjet e problemeve. 

5.  Më 10 Nëntor, 2022, Komiteti i Shkollës Worcester, do të përditësohet mbi statusin e gatishmërisë 

për emergjenca në Worcester Public Schools. Ju lutemi, lidhuni në internet ose bashkohuni me ne 

personalisht, nëse koha ua lejon. 

 

Worcester Public Schools janë të përkushtuara për të drejtuar dhe zbatuar një program arsimor me 

cilësi të lartë, të ofruar në një mjedis të sigurt mësimdhënieje. Ju lutemi, mos hezitoni të kërkoni më 

shumë qartësi nga drejtori/ja i/e shkollës ose zyra e distriktit. Ne jemi këtu për të shërbyer.  

 

Duke u përpjekur për përsosmëri së bashku, 

 

 
 

Rachel H. Monarrez,  PhD 

Mbikëqyrësja e Shkollës 
 

Worcester Public Schools është një Institucion Punësimi/Edukimi, që ofron Mundësi të Barabarta/Veprime Afirmuese dhe nuk diskriminon, pavarësisht racës, ngjyrës, gjinisë, moshës, fesë, origjinës kombëtare, identitetit gjinor, 
gjendjes civile, orientatimit seksual, aftësive të kufizuara apo të qenit i/e pastrehë. 

Worcester Public Schools mundësojnë qasje të barabartë në punësim, si edhe një gamë të plotë të programeve të edukimit të përgjithshëm dhe profesional. 
Për më shumë informacion lidhur me Mundësitë e Barabarta/Veprimet Afirmuese lidhuni me Menaxherin/en e Burimeve Njerëzore, 20 Irving Street, Worcester, MA  01609, 508-799-3020. 

